
Anotatsiya: Hozirda davlat ob’ektlarining katta qismi “UZKAD” tizimiga 

o‘tkazilmoqda. Masalan, 2021 yilning 25 iyuniga kelib, 45 ming 791 gektar yer 

maydoni tizimga kiritilgan. Keyinchalik, qishloq xo‘jaligi yerlari, istiqbolli 

maktablar va boshqa davlat ob‘ektlari ham tizimga qo'shiladi. Shu tariqa mamlakat 

bo‘yicha barcha yer maydonlari va ko‘chmas mulk hisobga olinadi. “UZKAD” 

tizimi orqali hujjat olish xizmatlari ham takomillashtiriladi. 2024-yildan iyul oyidan  

boshlab barcha hududlarda xususiy kadastr muhandislari “UZKAD” tizimi orqali 

faoliyat yuritadi.  

 

Abstract: Currently, most of the state facilities are being transferred to the 

"UZKAD" system. For example, by June 25, 2021, 45,791 hectares of land will be 

included in the system. Later, agricultural lands, promising schools and other public 

facilities will be added to the system. In this way, all land areas and real estate are 

taken into account. Services for obtaining documents through the "UZKAD" system 

will also be improved. From July 2024, private cadastral engineers will operate in 

all regions through the "UZKAD" system. 

 

Kalit so‘zlar: “UZKAD”, kadastr, ko’chmas mulk, yer kadastri, geodeziya, 

topografiya, suniy intellekt,  

“UZKAD” tizimi nima? 

“UZKAD” tizimi (O‘zbekiston Kadastri Axborot Tizimi) - bu davlat yer 

kadastri va yer resurslari elektron ma’lumotlar bazasini yuritish tizimi. “UZKAD” 

tizimiga yer maydonlari, binolar, boshqa ko'chmas mulklar va ularga oid huquqiy 

ma’lumotlar kiritiladi. 

Mamlakatimizda yer va mulk munosabatlarini tartibga solishda zamonaviy 

mexanizmlarning yo‘lga qo‘yilishi mulk huquqining daxlsizligini ishonchli himoya 

qilishda muhim ahamiyat kasb etmoqda. Xususan, 2023 yil 1 yanvardan boshlab, 

kadastr va ko‘chmas mulklarni ro‘yxatdan o‘tkazish integratsion axborot tizimi – 

“UZKAD” tizimiga o‘tkazildi, an’anaviy qog‘oz shaklidan yoki boshqa axborot 

tizimlarida davlat ro‘yxatidan o‘tkazilgan ko‘chmas mulkka bo‘lgan huquqlar 

to‘g‘risidagi ma’lumotlar har bir ko‘chmas mulk ob’ektini identifikatsiyalagan holda 

bosqichma-bosqich ushbu tizimiga to‘liq o‘tkazilmoqda. 

 

“UZKAD” tizimining asosiy vazifalari 

Tizimning asosiy vazifalari quyidagilardan iborat : 

 Yer maydonlari va ko'chmas mulklar to‘g‘risidagi ma‘lumotlarni 

markazlashtirilgan ravishda yig‘ish. 

 Yer resurslarini hisobga olish va monitoring qilish. 

 Yer solig'i va boshqa to‘lovlarni hisoblash uchun zarur ma‘lumotlarni taqdim 

etish 

  Yer maydonlarini ro'yxatdan o'tkazish: Tizim orqali barcha yer 

maydonlari hisobga olinadi va elektron xaritalar yaratiladi. 

 Ko‘chmas mulklar hisobi: Ko‘chmas mulklarga oid ma‘lumotlar, shu 

jumladan egalik huquqlari aks ettiriladi. 

 Ma‘lumotlar integratsiyasi: Tizim ko‘chmas mulklarga oid turli 

manbalardagi ma‘lumotlarni birlashtiradi va umumlashtiradi. 

 Ma‘lumotlar xavfsizligi: Ma‘lumotlarning himoyalanganligi va 

ishonchliligi kafolatlanadi. Har bir tizimga faoliyat yurituvchi ijrochi o‘zining 

shaxsiy electron kaliti bilan kiradi. 

“UZKAD” tizimiga o‘tish jarayoni 

Hozirda davlat ob‘ektlarini “UZKAD” tizimiga olib o‘tish borasida keng 

ko‘lamli ish olib borilmoqda . Masalan, Samarqand viloyati Paxtachi tumanida 

137,5 ming gektar yer maydondan 27 ming gektari hisobga olingan va 110,5 ming 

gektari ro‘yxatdan o‘tkazilgan. 

“UZKAD” tizimiga Garov reyestri, “Notarius” avtomatlashtirilgan axborot 

tizimi, Ko‘chmas mulk ob’ektlari manzillari yagona reyestri, Tadbirkorlik sub’ektlari 

yagona davlat reyestri, O‘zbekiston Respublikasi soliq to‘lovchilarining yagona 

reyestri, “Davlat mulki” axborot tizimi, Nodavlat notijorat tashkilotlar va ularning 

bo‘linmalari reyestri, litsenziyalar, ruxsat etish xususiyatiga ega hujjatlar va 

xabarnomalar reyestrlari va ko‘chmas mulk ob’ektlariga oid ma’lumotlar 

yuritilayotgan boshqa barcha davlat axborot tizimlari integratsiya qilinadi hamda real 

vaqt rejimida onlayn ma’lumot almashinuvi yo‘lga qo‘yiladi. 

Xulosa: “UZKAD” tizimi yer resurslarini boshqarish, yer kadastri 

ma‘lumotlarini markazlashtirishga xizmat qiladi . Shuningdek, aholi va 

tashkilotlarga yer maydonlari va mulklar haqida ishonchli ma‘lumot olish imkonini 

beradi. “UZKAD” tizimi mamlakatimizning yer maydonlari va ko‘chmas mulklar 

to‘g‘risidagi ma’lumotlarni markazlashtirilgan va yuqori darajada nazorat qilinishi 

mumkin bo‘lgan axborot tizimini yaratdi. Tizim yer uchastkalari va ko‘chmas 

mulklarga oid operatsiyalarni avtomatlashtirish, soddalashtirish va shu orqali 

xo‘jalik yuritishni yanada qulaylashtirish imkonini beradi. 

